
Għaliex nipprovdu din l-Opinjoni 

Bażi legali 
01 Nipprovdu din l-Opinjoni skont l-Artikolu 287(4) tat-Trattat dwar il-Funzjonament tal-Unjoni 

Ewropea (TFUE). Fis-17 ta’ Diċembru 2025, il-Parlament Ewropew talab formalment 
liIl-Qorti Ewropea tal-Awdituri (QEA) biex tikkummenta dwar il-proposta tal-Kummissjoni 
tas-16 ta’ Lulju 2025 għal Regolament li jistabbilixxi l-programm AgoraEU 
għall-perjodu 2028– 2034 (COM(2025) 550 final). 

02 F’konformità mal-mandat istituzzjonali tagħna, qed nipprovdu din l-Opinjoni biex 
nappoġġaw il-proċess leġiżlattiv permezz ta’ osservazzjonijiet dwar il-fasla, il-governanza, 
l-implimentazzjoni finanzjarja, l-ambjent tal-kontroll u r-riskji potenzjali tal-programm 
propost. L-Anness I jelenka l-pubblikazzjonijiet tal-QEA li kkonsultajna meta ħejjejna din 
l-Opinjoni. 

03 Qisna wkoll dispożizzjonijiet rilevanti tar-Regolament Finanzjarju, il-valutazzjoni tal-impatt 
tal-Kummissjoni dwar il-programm, u s-sejbiet rilevanti mix-xogħol tal-awditjar li wettaqna. 

Kuntest 
04 Il-Kummissjoni tipproponi Regolament li jistabbilixxi l-programm AgoraEU għall-qafas 

finanzjarju pluriennali (QFP) 2028–  2034. Minbarra l-abbozz tat-test tar-regolament, 
il-proposta tinkludi: memorandum ta’ spjegazzjoni li jiġbor fil-qosor il-kuntest tal-proposta, 

Introduzzjoni 

https://eur-lex.europa.eu/eli/treaty/tfeu_2016/art_287/oj/mlt
https://www.eca.europa.eu/mt
https://eur-lex.europa.eu/legal-content/MT/TXT/?uri=celex:52025PC0550
https://eur-lex.europa.eu/eli/reg/2024/2509/oj/mlt
https://eur-lex.europa.eu/legal-content/EN/TXT/PDF/?uri=CELEX:52025SC0550

dikjarazzjoni finanzjarja u diġitali leġiżlattiva u r-riżultati tal-evalwazzjonijiet ex post, 
il-konsultazzjonijiet mal-partijiet ikkonċernati u l-valutazzjoni tal-impatt.  

05 Bħala parti mill-għan ġenerali tal-Kummissjoni għall-QFP 2028– 2034 li tissimplifika 
l-arkitettura baġitarja billi tnaqqas l-għadd ta’ programmi minn 52 għal 161, żewġ 
programmi eżistenti tal-UE jingħaqdu f’regolament wieħed:  

— il-Programm Ewropa Kreattiva (CREA), stabbilit bir-Regolament (UE) 2021/818 li 
jħassar ir-Regolament (UE) Nru 1295/2013; u 

— il-Programm dwar iċ-Ċittadini, l-Ugwaljanza, id-Drittijiet u l-Valuri (CERV), stabbilit 
bir-Regolament (UE) 2021/692 li jħassar ir-Regolamenti (UE) Nru 1381/2013 u 
(UE) Nru 390/2014. 

Barra minn hekk, il-proposta tintegra l-finanzjament relatat mal-azzjonijiet MEDIA 
appoġġati taħt il-prerogattivi tal-Kummissjoni, bħall-azzjonijiet multimedjali. 

06 B’mod simili għall-programmi predeċessuri tiegħu, AgoraEU se jiġi implimentat taħt 
ġestjoni diretta jew indiretta, u se jkompli jkun taħt ir-responsabbiltà kollettiva ta’ tliet 
direttorati ġenerali (DĠ): id-DĠ għan-Networks tal-Komunikazzjonijiet, il-Kontenut u 
t-Teknoloġija; id-DĠ għall-Edukazzjoni, iż-Żgħażagħ, l-Isport u l-Kultura; u 
d-DĠ għall-Ġustizzja u l-Konsumaturi. L-Aġenzija Eżekuttiva Ewropea għall-Edukazzjoni u 
għall-Kultura (EACEA) kienet involuta wkoll fl-implimentazzjoni taż-żewġ programmi li 
AgoraEU jissostitwixxi. Il-mandat tal-aġenzija għall-QFP 2021– 2027 jinkludi portafoll wiesa’ 
ta’ programmi mmexxija minn sitt DĠ prinċipali fl-oqsma tal-edukazzjoni, iż-żgħażagħ, 
l-isport, il-kultura, il-media, id-drittijiet u l-valuri, u l-assistenza ta’ qabel l-adeżjoni2. Skont 
id-dikjarazzjoni finanzjarja u diġitali leġiżlattiva tal-proposta, AgoraEU se jkompli jiġi 
implimentat parzjalment mill-EACEA3 bl-istess mod bħal qabel. 

 
1 SWD(2025) 570, is-sommarju eżekuttiv, il-paġna 2. 

2 Kif deskritt fid-Deċiżjoni tal-Kummissjoni C(2022)5057 li tħassar id-Deċiżjoni C(2021)951 u kif 
emendata b’C(2022)9296, C(2023)4617 u C(2024)2350, il-programmi tal-EACEA huma: 
Erasmus+, Ewropa Kreattiva, il-Programm dwar iċ-Ċittadini, l-Ugwaljanza, id-Drittijiet u l-Valuri 
(CERV), il-Korp Ewropew ta’ Solidarjetà, l-Istrument ta’ Viċinat, ta’ Kooperazzjoni għall-Iżvilupp u 
ta’ Kooperazzjoni Internazzjonali (NDICI), li parti minnu hija l-Iskema ta’ Mobbiltà Akkademika 
Intra-Afrika, l-Istrument għall-assistenza ta’ qabel l-adeżjoni (IPA III), il-Proġetti Pilota u l-
Azzjonijiet Preparatorji fil-qasam tal-edukazzjoni, iż-żgħażagħ, l-isport, il-kultura u l-media. 

3 COM(2025) 550, id-Dikjarazzjoni finanzjarja u diġitali leġiżlattiva, il-paġna 10. 

https://eur-lex.europa.eu/eli/reg/2021/818/oj/mlt
https://eur-lex.europa.eu/eli/reg/2013/1295/oj/mlt
https://eur-lex.europa.eu/eli/reg/2021/692/oj/mlt
https://eur-lex.europa.eu/eli/reg/2013/1381/oj/mlt
https://eur-lex.europa.eu/eli/reg/2014/390/oj/mlt
https://digital-strategy.ec.europa.eu/mt/policies/multimedia-actions
https://commission.europa.eu/about/departments-and-executive-agencies/communications-networks-content-and-technology_mt
https://commission.europa.eu/about/departments-and-executive-agencies/communications-networks-content-and-technology_mt
https://commission.europa.eu/about/departments-and-executive-agencies/education-youth-sport-and-culture_mt
https://commission.europa.eu/about/departments-and-executive-agencies/justice-and-consumers_mt
https://www.eacea.ec.europa.eu/index_mt
https://eur-lex.europa.eu/legal-content/EN/TXT/?uri=celex:52025SC0570R%2801%29
https://ec.europa.eu/transparency/documents-register/detail?ref=C(2022)5057&lang=mt
https://eur-lex.europa.eu/legal-content/MT/TXT/?uri=celex:52025PC0550

07 Fl-aħħar żewġ perjodi ta’ programmazzjoni, il-programmi CREA u CERV ġew iffinanzjati taħt 
l-Intestatura 1a “Kompetittività għat-tkabbir u l-impjiegi” (QFP 2014– 2020), u 
l-Intestatura 2 “Koeżjoni, Reżiljenza u Valuri” (QFP 2021– 2027). Fil-QFP 2028– 2034, 
AgoraEU se jkun taħt l-intestatura l-ġdida ta’ “Kompetittività, Prosperità u Sigurtà”.  

08 Għall-QFP 2028– 2034, il-Kummissjoni tipproponi li jiżdied il-baġit ta’ AgoraEU meta 
mqabbel maż-żewġ programmi separati preċedenti u li jiġu inklużi l-azzjonijiet 
multimedjali, għal bejn wieħed u ieħor EUR 8.6 biljun fi prezzijiet attwali4 (EUR 7.6 biljun fi 
prezzijiet tal-2025). Dan jitqabbel ma’ baġit allokat ta’ bejn wieħed u ieħor EUR 4.3 biljun fi 
prezzijiet attwali (EUR 4.3 biljun fi prezzijiet tal-2025) matul il-perjodu ta’ 
programmazzjoni 2021– 2027, jiġifieri l-Kummissjoni tipproponi żieda fil-baġit ta’ 100 % 
bil-prezzijiet attwali jew 77 % bil-prezzijiet tal-2025. 

09 Mil-lat ta’ implimentazzjoni u forom ta’ finanzjament, il-proposta tal-Kummissjoni tistipula 
li5:  

— il-finanzjament mill-UE jista’ jiġi pprovdut fil-forma ta’ għotjiet, premjijiet, akkwist, 
donazzjonijiet mhux finanzjarji, garanziji baġitarji, strumenti finanzjarji, jew 
operazzjonijiet ta’ taħlit, f’konformità mar-Regolament Finanzjarju; u 

— il-modalità għall-għoti prestabbilita għall-finanzjament tal-għotjiet jenħtieġ li tkun 
finanzjament mhux marbut mal-kostijiet jew, “fejn meħtieġ”, għażliet ta’ kostijiet 
issimplifikati. Madankollu, il-proposta ma teskludix ir-rimborż fil-forma ta’ kostijiet 
eliġibbli reali, f’dawk il-każijiet “meta l-objettivi ta’ azzjoni ma jkunux jistgħu jintlaħqu 
mod ieħor”.  

10 Minħabba d-diversità tal-attivitajiet koperti minn AgoraEU, u ż-żieda sinifikanti fil-baġit 
allokat, il-konsolidazzjoni f’qafas uniku teħtieġ arranġamenti ċari ta’ governanza, 
allokazzjoni trasparenti tar-riżorsi u mekkaniżmi robusti ta’ monitoraġġ u evalwazzjoni. 
F’dan l-isfond, l-osservazzjonijiet tagħna f’din l-Opinjoni jiffukaw fuq jekk il-proposta 
tinkludix l-elementi meħtieġa biex żgur ikun hemm ġestjoni finanzjarja tajba, 
implimentazzjoni trasparenti u responsabbli li tinkludi l-legalità u r-regolarità tal-infiq 
tal-UE, kejl effettiv tal-prestazzjoni, protezzjoni tal-interessi finanzjarji tal-UE, u 
arranġamenti ċari ta’ governanza, f’konformità mat-TFUE u r-Regolament Finanzjarju. 

 
4 Ibid., l-Artikolu 11. 

5 Ibid., l-Artikolu 15. 

https://eur-lex.europa.eu/eli/reg/2024/2509/oj/mlt
https://eur-lex.europa.eu/legal-content/MT/TXT/?uri=celex%3A12016ME%2FTXT
https://eur-lex.europa.eu/eli/reg/2024/2509/oj/mlt

11 Fl-aħħar nett, jenħtieġ li din l-Opinjoni titqies flimkien mal-Opinjoni tal-QEA6 rigward 
il-proposta dwar il-qafas ta’ prestazzjoni, li għandha l-għan li tipprovdi l-qafas 
għall-valutazzjoni tal-prestazzjoni u t-traċċar tal-baġit fil-QFP 2028– 2034.  

 
6 L-Opinjoni 10/2026. 

https://www.eca.europa.eu/mt/publications/OP-2026-10

12 Il-messaġġi prinċipali tal-Opinjoni tagħna huma miġbura fil-qosor fil-Kaxxa 1 hawn taħt u 
jkomplu jiġu elaborati fit-taqsimiet li ġejjin. 

Kaxxa 1 

Il-messaġġi prinċipali mad-daqqa t’għajn 

Valur miżjud tal-UE: il-programm AgoraEU jippromwovi valuri importanti tal-UE 
relatati mad-demokrazija, il-media u l-kultura. Ma hemmx definizzjoni ta’ valur miżjud 
tal-UE, la fil-leġiżlazzjoni attwali tal-UE, u lanqas fit-test tal-proposta nnifisha. Intennu 
l-messaġġ tagħna li d-dibattitu pubbliku u t-teħid ta’ deċiżjonijiet ikunu jibbenefikaw 
mill-applikazzjoni ta’ definizzjoni komuni ta’ valur miżjud tal-UE għall-aħjar użu 
tal-fondi tal-UE (il-paragrafi 13– 19). 

L-allinjament tal-objettivi tal-infiq mal-prijoritajiet ta’ politika għall-UE kollha: 
il-proposta hija allinjata mad-dokumenti ta’ politika strateġiċi 2024– 2029 
tal-Kummissjoni u tal-Kunsill. Madankollu, il-proposta tista’ tittejjeb billi jintalab b’mod 
ċar li jiġu identifikati l-komplementarjetajiet ma’ programmi simili. Dan billi huwa biss 
permezz ta’ koordinazzjoni effettiva tal-programmi li żgur se jsir l-aħjar użu tal-fondi u 
jiġi evitat finanzjament doppju (il-paragrafi 20– 24).  

Flessibbiltà tal-baġit: iż-żieda fil-baġit ta’ AgoraEU b’100 % bil-prezzijiet attwali jew 
77 % bil-prezzijiet tal-2025 meta mqabbel mal-perjodu attwali ma kinitx appoġġata 
minn analiżi kwantitattiva. AgoraEU issa jkopri firxa usa’ ta’ attivitajiet b’baġit akbar; 
għalhekk, jeħtieġ governanza b’saħħitha, allokazzjoni trasparenti tal-finanzjament, u 
monitoraġġ u evalwazzjoni effettivi fi ħdan qafas unifikat u uniku. Il-proposta tipprovdi 
flessibbiltà biex ir-riżorsi jiġu riallokati lejn u minn programmi taħt ġestjoni kondiviża, 
iżda għad irid jitqies jekk approċċ ta’ dan it-tip ikunx jgħin l-implimentazzjoni 
tal-politika jew ikunx limitat għal assorbiment akbar tal-fondi tal-UE. Inqisu li 
l-proposta jenħtieġ li tirrikjedi li r-riallokazzjoni tkun debitament ġustifikata f’kull każ u 
jenħtieġ li tittieħed biss f’koordinazzjoni bejn il-Kummissjoni u l-Istati Membri. Barra 

Messaġġi prinċipali 

minn hekk, tmiem il-perjodu ta’ eliġibbiltà u l-limitu massimu fuq in-nefqa teknika u 
amministrattiva mhumiex iddefiniti, meta fil-fatt jenħtieġ li jkunu (il-paragrafi 25– 29).  

Simplifikazzjoni tal-programm u tal-proċeduri: il-konsolidazzjoni ta’ żewġ programmi 
f’wieħed toffri benefiċċji mil-lat ta’ simplifikazzjoni u amministrazzjoni kondiviża. 
Madankollu, il-proposta tkun tibbenefika minn kjarifika ulterjuri dwar il-mekkaniżmi li 
permezz tagħhom żgur se jkun hemm sinerġiji bejn il-fergħat differenti ta’ AgoraEU 
taħt l-istruttura ta’ finanzjament il-ġdida (il-paragrafi 30– 31).  

Qafas ta’ prestazzjoni: ninnutaw li l-indikaturi tal-output u tar-riżultati stabbiliti 
fl-Anness I tal-qafas ta’ prestazzjoni propost jidhru li mhumiex biżżejjed biex jivvalutaw 
il-prestazzjoni tal-attivitajiet kollha relatati ma’ AgoraEU. Sibna wkoll sensiela ta’ 
dgħufijiet mil-lat taċ-ċarezza u r-rilevanza fl-indikaturi tal-output u tar-riżultati 
proposti. Qafas ta’ prestazzjoni aktar orjentat lejn l-eżitu u ddefinit b’mod ċar, inkluż 
il-ħruġ ta’ standards ċari għall-kwalità, l-affidabbiltà u l-awditjabbiltà tad-data, ikun 
meħtieġ biex il-kontribuzzjoni tal-programm tkun tista’ żgur tiġi vvalutata u tintwera. 
Intennu wkoll konklużjoni li ġejja minn xogħol tal-awditjar preċedenti li l-finanzjament 
mhux marbut mal-kostijiet jaf ma jkunx l-aktar mekkaniżmu ta’ finanzjament xieraq 
f’ċerti każijiet billi fih innifsu mhuwiex ibbażat fuq il-prestazzjoni (il-paragrafi 32– 37). 

Konformità, trasparenza, akkontabbiltà u traċċabbiltà tal-infiq: il-proposta: (a) ma 
għandhiex dispożizzjonijiet speċifiċi dwar is-sistemi ta’ ġestjoni u kontroll; u (b) tindika 
li l-modalità għall-għoti prestabbilita għall-għotjiet hija l-finanzjament mhux marbut 
mal-kostijiet jew, fejn meħtieġ, l-għażliet ta’ kostijiet issimplifikati mingħajr ma 
tespandi fuq iċ-ċirkustanzi fejn ikunu meħtieġa l-għażliet ta’ kostijiet issimplifikati. 
Madankollu, jenħtieġ li jkun hemm aktar ċarezza dwar l-użu tal-mekkaniżmi ta’ 
finanzjament u jenħtieġ li l-Kummissjoni tivvaluta każ b’każ liema finanzjament huwa 
aktar xieraq. Barra minn hekk, jenħtieġ li l-proposta tiċċara r-rwol rispettiv u 
l-arranġamenti ta’ akkontabbiltà u kontroll meħtieġa fil-livell tal-UE u dak nazzjonali, 
sabiex tinkiseb ġestjoni finanzjarja tajba (il-paragrafi 40– 45). 

Mandat tal-awditjar tal-QEA: ir-regolament propost se jiġi implimentat taħt ġestjoni 
diretta jew indiretta. Nitolbu lil-leġiżlatur biex jiddikjara b’mod ċar id-drittijiet 
tal-awditjar tagħna fil-proposta leġiżlattiva tiegħu, inkluż billi dawn huma relatati ma’ 
benefiċjarji f’“pajjiżi terzi”, jiġifieri barra mill-qafas legali tal-UE (il-paragrafi 46– 50). 

Valur miżjud tal-UE 
13 Kif iddikjarat fir-Rapport Analitiku 03/2025 tagħna dwar l-opportunitajiet għall-QFP ta’ 

wara l-2027 u kif irrappurtat fl-Opinjonijiet tagħna għall-QFP 2028– 20347, inqisu li l-kunċett 
ta’ valur miżjud tal-UE jenħtieġ li jinftiehem bl-istess mod mill-istituzzjonijiet kollha tal-UE, 
u jiġi stabbilit f’dikjarazzjoni politika xierqa jew fil-leġiżlazzjoni tal-UE sabiex ikun 

 
7 L-Opinjonijiet 01/2026, 02/2026, 06/2026, 07/2026, 08/2026, 09/2026, 10/2026 u 12/2026. 

https://www.eca.europa.eu/mt/publications?ref=rv-2025-03
https://www.eca.europa.eu/mt/publications/OP-2026-01
https://www.eca.europa.eu/mt/publications/OP-2026-02
https://www.eca.europa.eu/mt/publications/OP-2026-06
https://www.eca.europa.eu/mt/publications/OP-2026-07
https://www.eca.europa.eu/mt/publications/OP-2026-08
https://www.eca.europa.eu/mt/publications/OP-2026-09
https://www.eca.europa.eu/mt/publications/OP-2026-10
https://www.eca.europa.eu/mt/publications/OP-2026-12


9 

 

kompletament effettiv. Fi kliem ieħor, il-valur miżjud tal-UE jista’ jinkiseb u jitkejjel b’mod 
effettiv biss jekk ikun iddefinit b’mod ċar u applikat b’mod konsistenti. Fir-Rapport 
Analitiku 03/2025 tagħna, innutajna wkoll li l-Kummissjoni kienet għadha ma wettqitx 
valutazzjoni tal-valur miżjud tal-UE tal-programmi attwali għall-perjodu 2021– 2027. 

14 Fi Frar 2025, fil-Komunikazzjoni tagħha dwar il-perkors lejn il-QFP li jmiss, il-Kummissjoni 
kienet iddikjarat li l-baġit futur tal-UE jenħtieġ li jiffoka fuq sfidi komuni fejn l-infiq fil-livell 
Ewropew jiġġenera l-ogħla valur miżjud tal-UE. Filwaqt li, f’konformità mal-linji gwida u 
s-sett ta’ għodod għal regolamentazzjoni aħjar, il-valur miżjud tal-UE jiġi vvalutat permezz 
ta’ valutazzjonijiet u evalwazzjonijiet tal-impatt, ninnutaw li la l-qafas legali attwali tal-UE u 
lanqas il-proposti tal-Kummissjoni għall-QFP li jmiss ma jipprovdu definizzjoni tal-kunċett 
ta’ valur miżjud tal-UE.  

15 Il-memorandum tal-proposta jirreferi għall-evalwazzjonijiet interim u ex post 
tal-leġiżlazzjoni eżistenti. Fl-2025, il-Kummissjoni ppubblikat:  

— l-evalwazzjoni interim ta’ CREA 2021– 2027 flimkien mal-evalwazzjoni ex post ta’ 
CREA 2014– 20208; u  

— l-evalwazzjoni interim ta’ CERV 2021– 2027 flimkien mal-evalwazzjoni ex post 
tal-predeċessuri għall-programmi CERV 2021– 2027 dwar id-“Drittijiet, l-Ugwaljanza u 
ċ-Ċittadini” 2014– 2020 u l-“Ewropa għaċ-Ċittadini” 2014– 20209.  

16 L-istudji esterni li jappoġġaw l-evalwazzjonijiet tal-Kummissjoni kienu strutturati madwar 
il-ħames kriterji ta’ evalwazzjoni obbligatorji tal-linji gwida tal-Kummissjoni Ewropea għal 
regolamentazzjoni aħjar: minbarra l-effettività, l-effiċjenza, ir-rilevanza u l-koerenza, hija 
vvalutat il-valur miżjud tal-UE tal-programmi. Dan huwa ddefinit bħala l-valur addizzjonali li 
jirriżulta mill-intervent tal-UE lil hinn minn dak li kieku jiksbu l-Istati Membri waħedhom10, 
jew il-benefiċċji li ġġib magħha l-azzjoni tal-UE, bħall-ekonomiji ta’ skala jew l-ilħuq 
tal-objettivi ta’ politika b’mod aktar effiċjenti (irħas) fil-livell tal-UE11.  

 
8 SWD(2025) 418.  

9 SWD(2025) 133. 

10 Il-linji gwida għal regolamentazzjoni aħjar, p. 25.  

11 Ibid., p. 34. 

https://www.eca.europa.eu/mt/publications?ref=rv-2025-03
https://www.eca.europa.eu/mt/publications?ref=rv-2025-03
https://eur-lex.europa.eu/legal-content/MT/TXT/?uri=CELEX:52025DC0046
https://commission.europa.eu/document/download/d0bbd77f-bee5-4ee5-b5c4-6110c7605476_en?filename=swd2021_305_mt.pdf
https://commission.europa.eu/document/download/9c8d2189-8abd-4f29-84e9-abc843cc68e0_en?filename=BR%20toolbox%20-%20Jul%202023%20-%20FINAL.pdf
https://commission.europa.eu/law/law-making-process/better-regulation/better-regulation-guidelines-and-toolbox_mt
https://eur-lex.europa.eu/legal-content/EN/TXT/?uri=SWD%3A2025%3A418%3AFIN&qid=1765965582427
https://eur-lex.europa.eu/legal-content/EN/TXT/PDF/?uri=CELEX:52025SC0133
https://commission.europa.eu/law/law-making-process/better-regulation/better-regulation-guidelines-and-toolbox_mt

17 Skont l-evalwazzjonijiet, l-elementi prinċipali li ġġeneraw valur miżjud Ewropew 
għall-programmi kienu jinkludu:  

— iż-żieda fl-aċċess għal kontenut Ewropew varjat u l-għajnuna mogħtija lill-operaturi 
awdjoviżivi u lil operaturi kreattivi u kulturali oħra biex jespandu fil-livell Ewropew u 
jsiru aktar kompetittivi; 

— appoġġ għar-rappurtaġġi tal-aħbarijiet indipendenti dwar materji tal-UE; 

— il-kapaċità li tiġi ffinanzjata l-ħidma tas-soċjetà ċivili li tikkontribwixxi 
għall-indipendenza tagħha; u 

— l-iżvilupp ta’ fiduċja reċiproka fost l-Istati Membri u t-titjib tal-kooperazzjoni 
transfruntiera. 

18 Fid-dikjarazzjoni finanzjarja u diġitali leġiżlattiva li takkumpanja l-proposta, il-Kummissjoni 
tiddikjara l-kunsiderazzjonijiet tagħha dwar il-valur miżjud tal-involviment tal-UE fl-oqsma 
tal-programm, ir-raġunijiet ex ante għall-azzjonijiet fil-livell tal-UE u l-valur miżjud mistenni 
tal-UE ġġenerat ex post. Skont il-Kummissjoni, ir-regolament propost ikun, fost l-oħrajn: 

— jindirizza sfidi tranżnazzjonali u komuni, pereżempju t-theddid għal-libertà u 
l-pluraliżmu tal-media, frammentazzjoni tas-setturi kulturali, kreattivi u tal-media tul 
il-fruntieri nazzjonali u lingwistiċi; 

— jippromwovi l-valuri tal-UE fil-livell internazzjonali;  

— jappoġġa biex jimtela l-vojt fil-finanzjament u fis-servizzi mhux koperti fil-livell tal-Istati 
Membri; u 

— ittejjeb il-mobbiltà tal-professjonisti, filwaqt li ssaħħaħ il-funzjonament tas-suq intern. 

Madankollu, ma hemm l-ebda definizzjoni ta’ valur miżjud tal-UE fil-proposta nnifisha. 

19 B’mod ġenerali, u kif diġà semmejna fir-Review 01/2018 tagħna, li ħejjejna qabel 
il-QFP 2021– 2027, inqisu li d-dibattitu pubbliku u t-teħid ta’ deċiżjonijiet dwar il-QFP li 
jmiss ikunu jibbenefikaw li kieku jkun hemm definizzjoni maqbula u applikata b’mod 
konsistenti tal-valur miżjud tal-UE. In-nuqqas ta’ definizzjoni tal-valur miżjud jibqa’ sfida, u 
għalhekk intennu dan il-punt għall-proposta attwali. 

https://www.eca.europa.eu/mt/publications/Briefing_paper_MFF


11 

 

L-allinjament tal-objettivi tal-infiq 
mal-prijoritajiet ta’ politika għall-UE kollha 

20 Il-memorandum ta’ spjegazzjoni tal-proposta:  

— jiddeskrivi l-valuri tal-UE li jinkwadraw il-kuntest politiku li fih qed issir il-proposta. 
Jenħtieġ li dawn ikunu “valuri komuni għall-Istati Membri kollha, u jinkludu 
d-demokrazija, ir-rispett għad-drittijiet tal-bniedem, in-nondiskriminazzjoni, 
l-ugwaljanza, l-istat tad-dritt, u l-pluraliżmu, bid-diversità kulturali, il-libertà 
tal-espressjoni, inkluż il-libertà u l-pluraliżmu tal-[media] u artistiċi, li huma minquxin 
ukoll fil-Karta tad-Drittijiet Fundamentali tal-UE”; u 

— jallinja mal-prijoritajiet ewlenin tal-Kummissjoni għall-2024– 2029 u mal-Aġenda 
strateġika 2024– 2029 tal-Kunsill li jinkwadraw il-kuntest baġitarju u ta’ politika li fih 
qed issir il-proposta.  

21 Il-proposta AgoraEU tibni fuq l-objettivi ġenerali tar-Regolamenti CREA u CERV 
tal-QFP 2021– 202712, jiġifieri: 

(a) jiġu promossi d-diversità u l-wirt kulturali u lingwistiċi; 

(b) tiżdied il-kompetittività tas-setturi kulturali u kreattivi, b’mod partikolari l-industriji 
tal-media u awdjoviżivi; 

(c) tiġi ssalvagwardjata l-libertà artistika u dik tal-media; u  

(d) jiġu mħarsa u promossi l-ugwaljanza, iċ-ċittadinanza attiva, id-drittijiet u l-valuri kif 
minquxa fit-Trattati u fil-Karta. 

22 L-erba’ objettivi ġenerali huma maqsuma aktar f’oħrajn speċifiċi, li huma miġbura madwar 
tliet fergħat b’baġit allokat għal kull fergħa, ara l-Figura 1. 

 
12 COM(2025) 550, l-Artikolu 3. 

https://eur-lex.europa.eu/eli/treaty/char_2012/oj/mlt
https://commission.europa.eu/priorities-2024-2029_mt
https://www.consilium.europa.eu/media/4aldqfl2/2024_557_new-strategic-agenda.pdf
https://www.consilium.europa.eu/media/4aldqfl2/2024_557_new-strategic-agenda.pdf
https://eur-lex.europa.eu/legal-content/MT/TXT/?uri=celex:52025PC0550

Figura 1 | Il-baġit u l-objettivi speċifiċi ta’ AgoraEU skont il-fergħa (ammonti 
fi prezzijiet attwali) 

 
Sors: il-QEA, abbażi tal-Artikolu 3 tal-proposta AgoraEU u l-paragrafu 3.2.1.1. tad-Dikjarazzjoni finanzjarja u 
diġitali leġiżlattiva. 

23 L-objettivi speċifiċi ta’ AgoraEU, meta mqabbla mar-Regolamenti CREA u CERV 
tal-QFP 2021– 2027, għandhom kamp ta’ applikazzjoni li huwa akbar milli kien fil-passat:  

— tiġi estiża l-fergħa MEDIA+ billi jiġu inklużi l-“libertà u l-pluraliżmu tal-[media]”, 
l-“identifikazzjoni u l-ġlieda kontra d-diżinformazzjoni”, u jiżdiedu l-aspetti 
tal-“kompetittività tal-industriji awdjoviżivi u tal-videogames”; u 

kompetittività tas-setturi 
kulturali/kreattivi, 
b’mod partikolari 

l-media u l-awdjoviżiv

libertà 
artistika/tal-media

AgoraEU
QFP 2028–2034

diversità u wirt 
kulturali/lingwistiċi

ugwaljanza, drittijiet 
taċ-ċittadinanza u valuri

EUR 8.6 bn

EUR 1.8 bn
Ewropa Kreattiva —

Kultura

EUR 3.2 bn
MEDIA+

EUR 3.6 bn
Demokrazija, Ċittadini,
Ugwaljanza, Drittijiet 

u Valuri (CERV+)

OBJETTIVI SPEĊIFIĊI

Kultura
Tikkontribwixxi għall-kreazzjoni 
kulturali, il-kooperazzjoni,
il-parteċipazzjoni u l-aċċessibbiltà
transfruntieri, u għaċ-ċirkolazzjoni 
transfruntiera ta’ diversità ta’ xogħlijiet 
kulturali, filwaqt li ssaħħaħ 
id-dimensjonijiet soċjali, ekonomiċi u 
internazzjonali tas-setturi kulturali u 
kreattivi

Awdjoviżiv
Tikkontribwixxi għad-diversità kulturali 
u l-kompetittività tal-industriji 
awdjoviżivi u tal-videogames, b’mod 
partikolari billi ttejjeb il-kreazzjoni u 
d-distribuzzjoni transfruntieri
tal-kontenut Ewropew u l-aċċess tiegħu 
miċ-ċittadini

Aħbarijiet
Tikkontribwixxi għal ekosistema 
tal-informazzjoni ħielsa, vijabbli u 
diversa tal-UE, b’mod partikolari billi 
tappoġġa l-ġurnaliżmu u l-kmamar 
tal-aħbarijiet ħielsa u indipendenti, 
ittejjeb l-aċċess taċ-ċittadini għal 
informazzjoni affidabbli, u tindirizza 
d-diżinformazzjoni

Drittijiet, ugwaljanza, 
ċittadini u soċjetà ċivili
Tikkontribwixxi għall-ħarsien u 
l-promozzjoni tad-drittijiet 
fundamentali, l-ugwaljanza u 
n-nondiskriminazzjoni, u d-drittijiet 
taċ-ċittadini tal-UE minquxa
fit-Trattati, fosthom il-moviment 
liberu taċ-ċittadini, u tagħti s-setgħa 
lis-soċjetà ċivili

Daphne
Tikkontribwixxi għall-ġlieda kontra 
l-vjolenza abbażi tal-ġeneru, il-vjolenza 
fuq it-tfal u gruppi oħra f’riskju ta’ din 
il-vjolenza

Parteċipazzjoni 
demokratika u stat tad-dritt
Tikkontribwixxi għat-tisħiħ 
tal-parteċipazzjoni demokratika u 
l-ħarsien tal-istat tad-dritt.

https://eur-lex.europa.eu/legal-content/MT/TXT/?uri=celex:52025PC0550

— tinżdied il-kontribuzzjoni fiż-żamma tal-istat tad-dritt għall-fergħa CERV+, li huwa 
prinċipju ġenerali għall-QFP 2028– 2034 għall-fondi kollha13 iżda wkoll element 
prominenti tad-drittijiet u l-valuri tal-UE kif minqux fit-TFUE14.  

Ninnutaw li l-espansjoni tal-kamp ta’ applikazzjoni twieġeb għall-iżviluppi fix-xenarju 
tal-media, u għall-protezzjoni ulterjuri tad-demokrazija u tal-istat tad-dritt.   

24 Madankollu, f’dak li jikkonċerna wieħed mis-sitt objettivi speċifiċi, dak ta’ “Parteċipazzjoni 
demokratika u stat tad-dritt”, il-valutazzjoni tal-impatt, il-memorandum ta’ spjegazzjoni u 
l-proposta jindirizzawh b’mod ġeneriku, billi ma jipprovdux biżżejjed demarkazzjoni minn 
programmi oħra biex tiġi evitata d-duplikazzjoni tal-finanzjament. Ninnutaw li 
l-komunikazzjoni ppubblikata reċentement dwar it-Tarka Ewropea għad-Demokrazija 
għall-għoti tas-setgħa lil demokraziji b’saħħithom u reżiljenti telenka mill-inqas sitt 
programmi oħra li se jiffinanzjaw proġetti fil-qasam tal-“parteċipazzjoni demokratika” minn 
angoli differenti15. Intennu l-kumment tal-Opinjoni tal-Bord tal-Iskrutinju Regolatorju 
tal-Kummissjoni dwar il-valutazzjoni tal-impatt tal-programm AgoraEU li l-proposta 
jenħtieġ li tispjega aktar kif se jiġu garantiti sinerġiji bejn programmi differenti taħt 
l-istruttura l-ġdida ta’ finanzjament16. Għalhekk, il-proposta jenħtieġ li tipprevedi rekwiżit 
biex titrawwem il-komplementarjetà ma’ programmi ta’ finanzjament simili taħt 
il-QFP 2028– 2034 u jiġi evitat finanzjament doppju.  

Flessibbiltà tal-baġit 
25 Għall-perjodu 2028– 2034, il-Kummissjoni tipproponi żieda tal-baġit kollu kemm hu tal-QFP 

b’59 % bil-prezzijiet attwali (39 % bil-prezzijiet tal-2025) meta mqabbel 
mal-perjodu 2021– 202717. Għal AgoraEU, il-Kummissjoni qed tippjana żieda fil-baġit ta’ 
100 % bil-prezzijiet attwali jew 77 % bil-prezzijiet tal-2025 (ara l-paragrafu 08). Madankollu, 
il-valutazzjoni tal-impatt18 li takkumpanja l-proposta ma fiha l-ebda analiżi kwantitattiva u 

 
13 COM(2025) 900. 

14 It-TFUE, l-Artikolu 2. 

15 JOIN(2025) 791, p. 28, dawn il-programmi huma: il-Programm dwar il-Ġustizzja, Orizzont 
Ewropa, Erasmus+, il-Fond Ewropew għall-Kompetittività, l-Istrument Ewropa Globali u l-Pjanijiet 
ta’ Sħubija Nazzjonali u Reġjonali. 

16 L-Opinjoni 11771/25 tal-Bord tal-Iskrutinju Regolatorju dwar il-valutazzjoni tal-impatt fuq il-
finanzjament mill-UE għall-edukazzjoni u t-taħriġ transfruntiera, is-solidarjetà, iż-żgħażagħ, is-
setturi kulturali u kreattivi tal-media, il-valuri, u s-soċjetà ċivili, tat-18 ta’ Lulju 2025. 

17 COM(2025) 571. 

18 SWD(2025) 550. 

https://eur-lex.europa.eu/legal-content/MT/TXT/?uri=celex%3A12016ME%2FTXT
https://commission.europa.eu/law/law-making-process/regulatory-scrutiny-board_mt
https://eur-lex.europa.eu/legal-content/MT/TXT/?uri=COM:2025:900:FIN
https://eur-lex.europa.eu/legal-content/MT/TXT/?uri=celex%3A12016ME%2FTXT
https://eur-lex.europa.eu/legal-content/MT/TXT/?uri=CELEX:52025JC0791
https://data.consilium.europa.eu/doc/document/ST-11771-2025-ADD-3/EN/pdf
https://eur-lex.europa.eu/legal-content/MT/TXT/?uri=CELEX%3A52025PC0571
https://ec.europa.eu/transparency/documents-register/detail?ref=SWD(2025)550&lang=mt

ma tipprovdi l-ebda spjegazzjoni ċara għal din iż-żieda. F’konformità mal-prinċipju 
tat-trasparenza u tal-ġestjoni finanzjarja tajba, jenħtieġ li l-proposta tinkludi informazzjoni 
finanzjarja ċara u turi kemm mill-finanzjament miżjud huwa ġġustifikat, pereżempju, billi 
testendi l-kamp ta’ applikazzjoni tal-azzjonijiet jew tal-parteċipanti eliġibbli, billi żżid 
l-għadd ta’ attivitajiet jew ta’ parteċipanti li se jiġu ffinanzjati, jew billi tieħu 
inkunsiderazzjoni l-effett tal-inflazzjoni19. 

26 Il-proposta taqsam ukoll il-baġit ta’ AgoraEU ta’ EUR 8.6 biljun fi prezzijiet attwali skont 
il-fergħa: EUR 1.8 biljun għall-fergħa Ewropa Kreattiva — Kultura, EUR 3.2 biljun għal 
MEDIA+, u EUR 3.6 biljun għal CERV+20 (ara l-Figura 1). Ninnutaw li dan il-qsim tal-fondi 
skont il-fergħa mhuwiex parti mill-proposta iżda huwa inkluż fid-dikjarazzjoni finanzjarja u 
diġitali leġiżlattiva li takkumpanja l-proposta.  

27 Skont il-memorandum ta’ spjegazzjoni li jakkumpanja l-proposta, l-għan tar-regolament 
huwa li jiżdiedu l-flessibbiltajiet u l-abbiltajiet tal-baġit li jirreaġixxi għar-realtajiet ġodda u 
l-problemi emerġenti billi jissimplifika l-intervent tal-UE fl-oqsma tal-kultura, il-media u 
l-ugwaljanza, iċ-ċittadini, id-drittijiet u l-valuri21. Il-fużjoni tal-programmi tippermetti li 
l-Kummissjoni tibdel il-fokus tagħha u tindirizza oqsma ta’ prijorità oħra li jaf jirriżultaw. 
Iżda bidliet ta’ dan it-tip inaqqsu l-prevedibbiltà għall-awtoritajiet nazzjonali inkarigati 
mill-implimentazzjoni. Bidliet sinifikanti fil-programmi jistgħu wkoll ifixklu l-ippjanar fit-tul u 
jdgħajfu l-istabbiltà meħtieġa għat-twassil effettiv tal-politika. Id-deċiżjonijiet 
għar-riallokazzjoni tal-fondi jenħtieġ li jittieħdu f’koordinazzjoni bejn il-Kummissjoni u 
l-Istati Membri. Djalogu ta’ dan it-tip huwa importanti biex żgur ikun hemm akkontabbiltà u 
biex il-finanzjament żgur ikun allinjat mal-ħtiġijiet lokali. 

28 Fir-rigward tal-flessibbiltà u l-implimentazzjoni tal-baġit, il-proposta tkompli 
tippermetti — bħal fil-perjodu 2021– 202722 — flessibbiltà sħiħa fit-trasferiment ta’ riżorsi 
finanzjarji mingħand u lura lil programmi taħt ġestjoni kondiviża ta’ Stat Membru (fuq talba 
tal-Istat Membru), biex “jintużaw għall-benefiċċju tal-Istat Membru kkonċernat”.23 
Fir-Rapport Speċjali 18/202524 tagħna, irrakkomandajna li “jenħtieġ li l-Kummissjoni 
tiddefinixxi l-passi u r-rwoli ewlenin għall-proċeduri ta’ riallokazzjoni u ta’ prijoritizzazzjoni 
mill-ġdid meta tidentifika riżorsi baġitarji biex tindirizza ħtiġijiet ġodda”. Għal AgoraEU, 

 
19 L-Opinjoni 03/2026 dwar il-QFP għas-snin mill-2028 sal-2034, il-paragrafu 20. 

20 COM(2025) 550, id-Dikjarazzjoni finanzjarja u diġitali leġiżlattiva, il-paragrafu 3.2.1.1.  

21 Ibid., il-memorandum ta’ spjegazzjoni, p. 2.  

22 Ir-Regolament (UE) 2021/818, l-Artikolu 8(7); ir-Regolament (UE) 2021/692, l-Artikolu 7(11).  

23 COM(2025) 550, l-Artikolu 12(2).  

24 Ir-Rapport Speċjali 18/2025 dwar il-flessibbiltà tal-baġit tal-UE, ir-Rakkomandazzjoni 3.  

https://www.eca.europa.eu/mt/publications?ref=SR-2025-18
https://www.eca.europa.eu/mt/publications/OP-2026-03
https://eur-lex.europa.eu/legal-content/MT/TXT/?uri=celex:52025PC0550
https://eur-lex.europa.eu/eli/reg/2021/818/oj/mlt
https://eur-lex.europa.eu/eli/reg/2021/692/oj/mlt
https://eur-lex.europa.eu/legal-content/MT/TXT/?uri=celex:52025PC0550
https://www.eca.europa.eu/mt/publications?ref=SR-2025-18

wieħed għad irid jara jekk l-approċċ propost ikunx jgħin l-implimentazzjoni tal-politika jew 
ikunx limitat għal assorbiment akbar tal-fondi tal-UE. Inqisu li l-proposta jenħtieġ li tirrikjedi 
li r-riallokazzjoni tkun debitament ġustifikata f’kull każ u li jiġu stabbiliti limiti kwantitattivi 
dwar kemm jista’ jitwassal finanzjament lejn/mingħand programmi taħt ġestjoni kondiviża. 
Ara wkoll l-Opinjonijiet tagħna dwar il-Fond Ewropew25 u l-Erasmus+26.  

29 Barra minn hekk, il-proposta mhijiex speċifika biżżejjed fir-rigward taż-żewġ aspetti li ġejjin.  

— Hija tippermetti li l-approprjazzjonijiet jiddaħħlu fil-baġit tal-UE lil hinn mill-2034, biex 
“jippermettu l-ġestjoni ta’ azzjonijiet li ma jkunux tlestew sa tmiem il-Programm”27. 
Madankollu, dan ma jindikax għal kemm snin dan ikun permess, pereżempju għal 
sentejn jew 3 snin wara tmiem il-perjodu ta’ eliġibbiltà. Arranġament ta’ dan it-tip 
lanqas ma kien previst fiż-żewġ programmi preċedenti. Dan jagħti lill-Kummissjoni lok 
għal diskrezzjoni fl-implimentazzjoni ta’ AgoraEU, li tista’ taffettwa 
l-approprjazzjonijiet u l-pagamenti baġitarji futuri. 

— Jippermetti wkoll li parti mill-baġit tiġi allokata għall-assistenza teknika u 
amministrattiva28, iżda mingħajr ma jitqiegħed limitu massimu fuq l-ammont, jew 
perċentwal b’rata fissa fuq kull applikazzjoni għall-pagament. L-istess approċċ ġenerali 
ġie applikat fiż-żewġ programmi preċedenti. Inqisu li huwa meħtieġ li jiġi stabbilit 
limitu fuq il-fondi maħsuba għall-assistenza teknika u amministrattiva; dan jista’ jkun 
għad-detriment tal-proġetti l-oħra li l-programm inkella kieku jiffinanzja. 

Għalhekk, nissuġġerixxu li l-proposta tindirizza dawn il-problemi. 

Simplifikazzjoni tal-programm u tal-proċeduri 
30 Wara r-riżultati tal-evalwazzjonijiet ex post tal-programmi CREA u CERV u tal-valutazzjoni 

tal-impatt tal-proposta, il-fużjoni taż-żewġ programmi hija maħsuba biex: tippermetti 
koordinazzjoni u flessibbiltà msaħħa b’aktar impatt mill-baġit tal-UE; tipprovdi bilanċ 
ottimali bejn is-simplifikazzjoni u r-rilevanza tal-politika; u żżid l-azzjoni dwar prijoritajiet u 
sinerġiji trażversali.  

 
25 L-Opinjoni 09/2026, il-paragrafi 64 u 65. 

26 L-Opinjoni  12/2026, il-paragrafu 27. 

27 COM(2025) 550, l-Artikolu 11(3).  

28 Ibid., l-Artikolu 11(4); id-Dikjarazzjoni finanzjarja u diġitali leġiżlattiva, il-paragrafu 3.2.1.1.  

https://www.eca.europa.eu/mt/publications/OP-2026-09
https://www.eca.europa.eu/mt/publications/OP-2026-12
https://eur-lex.europa.eu/legal-content/MT/TXT/?uri=celex:52025PC0550

31 L-għan ġenerali tal-Kummissjoni huwa li tnaqqas l-għadd ta’ programmi għal skopijiet ta’ 
simplifikazzjoni29. Barra minn hekk, f’konformità mal-Linji Gwida Politiċi 
għall-perjodu 2024– 2029, il-programm isegwi prinċipju ta’ “il-finanzjament isegwi 
l-politika”, li jlaqqa’ flimkien programmi li għandhom l-għan li jipproteġu l-kultura, il-media 
u l-valuri tal-UE30. Il-konsolidazzjoni ta’ żewġ programmi f’wieħed toffri benefiċċji 
potenzjali, bħall-kondiviżjoni tal-amministrazzjoni. Madankollu, inqisu li jkun utli li 
l-proposta tiddefinixxi b’mod ċar is-sinerġiji mistennija li jkunu jirriżultaw fi ħdan l-objettivi 
ġenerali u speċifiċi tal-programm li mhumiex indirizzati biżżejjed fil-valutazzjoni tal-impatt.  

Qafas ta’ prestazzjoni 
32 AgoraEU għandu jiġi implimentat f’konformità mar-regolament propost dwar 

il-prestazzjoni31, li jistabbilixxi l-qafas ta’ prestazzjoni għall-baġit 2028– 2034, inklużi r-regoli 
għall-monitoraġġ u r-rappurtar dwar il-prestazzjoni tal-programmi u l-attivitajiet tal-UE, u 
r-regoli għall-evalwazzjoni tal-programmi. Ir-regolament propost dwar il-prestazzjoni huwa 
suġġett għal Opinjoni separata tal-QEA32. F’din it-taqsima nanalizzaw biss elementi 
magħżula33 tar-regolament propost dwar il-prestazzjoni li huma relatati direttament ma’ 
AgoraEU. 

33 Għal kull wieħed mill-oqsma ta’ intervent fil-qafas ta’ prestazzjoni propost, il-Kummissjoni 
allokat indikatur potenzjali wieħed jew aktar tal-output u tar-riżultati; madankollu, ma 
kinitx inkludiet indikaturi tal-impatt. Fir-Rapport Analitiku 03/2025 tagħna indikajna li 
l-oqfsa ta’ prestazzjoni jenħtieġ li jkopru wkoll ir-riżultati u l-impatt, aktar milli l-outputs 
biss. F’dan il-kuntest ninnutaw ukoll l-appell tal-Parlament fir-Riżoluzzjoni tiegħu 
tas-16 ta’ Jannar 2024 “għal bilanċ aħjar bejn objettivi kwantitattivi (l-għadd ta’ benefiċjarji 
u proġetti appoġġati) u kwalitattivi fil-programm”. 

34 Sibna li l-proposta għal AgoraEU ma tispeċifikax l-oqsma ta’ intervent u l-indikaturi 
tal-prestazzjoni mill-Anness I tal-qafas ta’ prestazzjoni propost li japplikaw għall-programm. 
Madankollu, identifikajna dawk li jistgħu jkunu ta’ xi rilevanza (ara t-Tabella 1).  

 
29 SWD(2025) 570, is-sommarju eżekuttiv, p. 2. 

30 COM(2025) 550, il-memorandum ta’ spjegazzjoni, p. 13. 

31 COM(2025) 545. 

32 L-Opinjoni 10/2026. 

33 COM(2025) 550, il-memorandum ta’ spjegazzjoni, il-paġna 13; il-punt 35 tal-premessa. 

https://commission.europa.eu/document/download/e6cd4328-673c-4e7a-8683-f63ffb2cf648_en?filename=Political%20Guidelines%202024-2029_MT.pdf
https://eur-lex.europa.eu/legal-content/MT/TXT/?uri=CELEX:52025PC0545
https://eur-lex.europa.eu/legal-content/MT/TXT/?uri=CELEX:52025PC0545
https://www.eca.europa.eu/mt/publications?ref=rv-2025-03
https://www.europarl.europa.eu/doceo/document/TA-9-2024-0007_MT.html
https://eur-lex.europa.eu/legal-content/MT/TXT/?uri=CELEX:52025PC0545
https://eur-lex.europa.eu/legal-content/EN/TXT/?uri=celex:52025SC0570R%2801%29
https://eur-lex.europa.eu/legal-content/MT/TXT/?uri=celex:52025PC0550
https://eur-lex.europa.eu/legal-content/MT/TXT/?uri=CELEX:52025PC0545
https://www.eca.europa.eu/mt/publications/OP-2026-10
https://eur-lex.europa.eu/legal-content/MT/TXT/?uri=celex:52025PC0550

Tabella 1 | Oqsma ta’ intervent potenzjalment rilevanti għall-kejl 
tal-prestazzjoni għal AgoraEU 

Fergħa Oqsma ta’ intervent 

Il-fergħa Ewropa 
Kreattiva — Kultura 

87 “Attivitajiet u servizzi kreattivi, kulturali u tal-arti” 

Il-fergħa MEDIA+ 

89 “Libertà u pluraliżmu tal-media, vijabbiltà tal-media, u aċċess għall-kontenut 
tal-aħbarijiet”  

90 “Tisħiħ tad-detezzjoni u tal-ġlieda kontra d-diżinformazzjoni u l-litteriżmu 
medjatiku”  

91 “Media u divertiment: appoġġ għall-ħolqien, għaċ-ċirkolazzjoni u għall-aċċess 
għal xogħlijiet awdjoviżivi” 

Il-fergħa CERV+ 

417 “Drittijiet tal-konsumatur u protezzjoni tal-konsumatur ” 

418 “Organizzazzjonijiet u movimenti tad-drittijiet tan-nisa, u istituzzjonijiet 
tal-gvern” 

419 “Tintemm il-vjolenza kontra n-nisa u l-bniet u gruppi oħra f’riskju u miżuri li 
jappoġġaw lill-vittmi u lis-superstiti ta’ vjolenza bbażata fuq il-ġeneru” 

420 “Libertà ta’ espressjoni u promozzjoni tal-aċċess għall-informazzjoni 
pubblika” 

421 “Promozzjoni tal-involviment u tal-parteċipazzjoni taċ-ċittadini” 

422 “Appoġġ għad-drittijiet fundamentali, l-istat tad-dritt, l-ugwaljanza, il-miżuri 
kontra d-diskriminazzjoni, id-drittijiet diġitali u l-protezzjoni tad-data” 

423 “Appoġġ lid-difensuri tad-drittijiet tal-bniedem u lill-informaturi”  

424 “Appoġġ lill-organizzazzjonijiet tas-soċjetà ċivili” 

425 “Assistenza lil leġiżlaturi u lil partiti politiċi f’pajjiżi terzi” 

426 “Appoġġ għall-proċessi elettorali f’pajjiżi terzi” 

427 “Appoġġ għal politiki inklużivi dwar l-ugwaljanza bejn il-ġeneri” 

 Sors: il-QEA, abbażi tal-Anness I tal-qafas ta’ prestazzjoni propost.  

35 Fir-rigward tal-indikaturi tal-output u tar-riżultati tal-oqsma ta’ intervent li għandhom 
mnejn ikunu relatati ma’ AgoraEU, sibna li ma hemm l-ebda indikatur tar-riżultati assenjat 
lil ħamsa mill-oqsma ta’ intervent, jiġifieri lil 418 “Organizzazzjonijiet u movimenti 
tad-drittijiet tan-nisa, u istituzzjonijiet tal-gvern”; 424 “Appoġġ lill-organizzazzjonijiet 
tas-soċjetà ċivili”; 425 “Assistenza lil leġiżlaturi u lil partiti politiċi f’pajjiżi terzi”; 
426 “Appoġġ għall-proċessi elettorali f’pajjiżi terzi”; u 427 “Appoġġ għal politiki inklużivi 
dwar l-ugwaljanza bejn il-ġeneri”.  

https://eur-lex.europa.eu/legal-content/MT/TXT/?uri=CELEX:52025PC0545

36 Sibna wkoll li anki fejn jiġu ddefiniti l-indikaturi tar-riżultati, xi drabi dawn jiġu fformulati 
b’mod wiesa’ u jaf ma jkoprux l-effetti diretti tal-attivitajiet appoġġati. Pereżempju, 
l-indikatur(i) tar-riżultati għall-qasam ta’ intervent: 

— 420 “Għadd ta’ persuni milħuqa skont l-attivitajiet” ikejjel il-parteċipazzjoni iżda ma 
jurix jekk il-programm tejjibx il-libertà tal-espressjoni (ara t-Tabella 2);  

— 422 “Għarfien dwar id-drittijiet fundamentali”; “Għarfien dwar il-prinċipji tal-istat 
tad-dritt”; u “Għarfien dwar il-persuni u l-organizzazzjonijiet tar-Regolament Ġenerali 
dwar il-Protezzjoni tad-Data” ma jistgħux jitkejlu. 

Tabella 2 | Eżempju ta’ indikatur tar-riżultati mhux iddefinit b’mod ċar 
rigward AgoraEU  

Qasam ta’ 
intervent Indikaturi tal-output Indikaturi tar-riżultati 

420 “Libertà ta’ 
espressjoni u 
promozzjoni 
tal-aċċess 
għall-informazzjoni 
pubblika” 

— “Għadd ta’ entitajiet milħuqa 
minn attivitajiet ta’ appoġġ u ta’ 
bini tal-kapaċitajiet — skont 
it-tip ta’ entitajiet 
(organizzazzjonijiet tas-soċjetà 
ċivili u entitajiet oħra)” 

— “Għadd ta’ proġetti appoġġati”  

— “Għadd ta’ persuni milħuqa skont 
l-attivitajiet — skont il-ġeneru” 

Sors: il-QEA, abbażi tal-Anness I tal-qafas ta’ prestazzjoni propost.  

37 Barra minn hekk, jenħtieġ li l-proposta tiġi kkomplementata bi gwida li tispeċifika 
l-metodoloġija għall-ġbir, il-verifika u l-aggregazzjoni ta’ data ta’ dan it-tip. Mingħajr 
standards ċari għall-kwalità, l-affidabbiltà u l-awditjabbiltà tad-data, hemm riskju li 
l-informazzjoni dwar il-prestazzjoni jaf ma tkunx biżżejjed biex tiġi vvalutata l-effettività 
tal-programm. 

38 Intennu34 wkoll li l-finanzjament mhux marbut mal-kostijiet jaf ma jkunx l-aktar 
mekkaniżmu ta’ finanzjament xieraq f’ċerti każijiet billi fih innifsu mhuwiex ibbażat fuq 
il-prestazzjoni. 

39 Meħuda flimkien, dawn in-nuqqasijiet jirriskjaw li jiffukaw il-qafas ta’ prestazzjoni fuq 
il-monitoraġġ tal-implimentazzjoni aktar milli fuq il-valutazzjoni tal-effettività, il-valur 
għall-flus u l-valur miżjud tal-UE. Ikun meħtieġ qafas ta’ prestazzjoni aktar orjentat lejn 

 
34 Ir-Rapport Analitiku 02/2025 dwar it-tagħlimiet li għandhom jittieħdu mid-dgħufijiet tal-RRF, u r-

Rapport Analitiku 03/2025. 

https://eur-lex.europa.eu/legal-content/MT/TXT/?uri=CELEX:52025PC0545
https://www.eca.europa.eu/mt/publications/RV-2025-02
https://www.eca.europa.eu/mt/publications/RV-2025-03

l-eżitu u ddefinit b’mod ċar biex jiġi garantit, b’mod partikolari, li l-kontribut tal-programm 
għar-reżiljenza demokratika u d-drittijiet fundamentali jkun jista’ jiġi vvalutat u jintwera. 

Konformità, trasparenza, akkontabbiltà u 
traċċabbiltà tal-infiq 

40 Il-proposta AgoraEU ma tinkludi l-ebda artikolu ddedikat għas-sistemi ta’ ġestjoni u 
kontroll. Issemmi biss li l-programm irid jiġi implimentat f’konformità mar-Regolament 
Finanzjarju taħt ġestjoni diretta jew taħt ġestjoni indiretta, mingħajr ma tirreferi 
għall-artikoli speċifiċi li jkunu japplikaw. Għalkemm ir-Regolament Finanzjarju huwa l-att 
legali primarju għall-implimentazzjoni tal-fondi tal-UE, inqisu li n-nuqqas ta’ referenza ċara 
tal-proposta għall-artikoli dwar is-sistemi ta’ ġestjoni u kontroll joħloq riskji 
għall-konformità, it-trasparenza, l-akkontabbiltà u t-traċċabbiltà tal-infiq, inklużi riskji 
għall-protezzjoni tal-interessi finanzjarji tal-UE.  

41 Skont il-proposta, il-finanzjament lill-benefiċjarji se jkollu jiġi żborżat abbażi ta’ 
finanzjament mhux marbut mal-kostijiet jew, “fejn meħtieġ”, għażliet ta’ kostijiet 
issimplifikati (ara l-paragrafu 09). Madankollu, il-proposta mhijiex ċara dwar iċ-ċirkustanzi li 
fihom l-għażliet ta’ kostijiet issimplifikati jkunu meħtieġa jew xierqa. Intennu wkoll li 
l-finanzjament mhux marbut mal-kostijiet jaf ma jkunx l-aktar mekkaniżmu ta’ 
finanzjament xieraq f’ċerti każijiet (fid-dawl tas-sejbiet tal-awditjar tagħna dwar l-RRF 
fir-Rapport Analitiku 02/2025 dwar it-tagħlimiet li għandhom jittieħdu mid-dgħufijiet 
tal-RRF u fir-Rapport Analitiku 03/2025), billi huwa nieqes mit-trasparenza u, fejn jidħlu 
l-akkontabbiltà u l-kontroll, għandu arranġamenti dgħajfa. Għalhekk, nissuġġerixxu li 
l-Kummissjoni tivvaluta bir-reqqa, fuq bażi ta’ każ b’każ, jekk din l-għażla ta’ finanzjament 
hijiex adatta għall-biċċa l-kbira mill-infiq propost. Jenħtieġ li jkun hemm ukoll aktar ċarezza 
dwar l-użu tal-mekkaniżmi ta’ finanzjament, u dwar ir-rwol rispettiv u l-arranġamenti ta’ 
akkontabbiltà meħtieġa fil-livell tal-UE u dak nazzjonali, sabiex jinkiseb livell sodisfaċenti ta’ 
konformità, ġestjoni finanzjarja tajba, trasparenza, akkontabbiltà u traċċabbiltà fil-mod kif 
jintefqu l-fondi.  

42 Ir-regolament propost jippermetti rimborż ibbażat fuq il-kostijiet eliġibbli reali bħala 
eċċezzjoni għall-applikazzjoni obbligatorja ta’ finanzjament mhux marbut mal-kostijiet jew 
ta’ għażliet ta’ kostijiet issimplifikati, fejn jitqies li l-objettivi ta’ azzjoni ma jkunux jistgħu 
jintlaħqu mod ieħor. Madankollu, il-proposta ma tipprovdi l-ebda dettall ulterjuri biex 
tiggwida l-valutazzjoni dwar meta l-kostijiet eliġibbli reali għandhom jintużaw għal rimborż. 
Barra minn hekk, ninnutaw li din l-eċċezzjoni hija proposta għal AgoraEU taħt ġestjoni 

https://eur-lex.europa.eu/eli/reg/2024/2509/oj/mlt
https://eur-lex.europa.eu/eli/reg/2024/2509/oj/mlt
https://eur-lex.europa.eu/eli/reg/2024/2509/oj/mlt
https://www.eca.europa.eu/mt/publications/RV-2025-02
https://www.eca.europa.eu/mt/publications/RV-2025-03

diretta jew indiretta mill-Kummissjoni u mhux għal programmi taħt ġestjoni kondiviża 
mal-Istati Membri, pereżempju, il-Fond Ewropew35.  

43 Madankollu, irrispettivament mill-opzjonijiet ta’ twassil u finanzjament li fl-aħħar 
mill-aħħar jintużaw, nenfasizzaw l-importanza li jkun hemm fiċ-ċert livell sodisfaċenti ta’ 
konformità, trasparenza, akkontabbiltà u traċċabbiltà, kif ukoll ġestjoni finanzjarja tajba 
fir-rigward ta’ kif jintefqu l-fondi.  

44 Ninnutaw li għal dawn l-aħħar 5 snin, id-DĠ Networks tal-Komunikazzjonijiet, Kontenut u 
Teknoloġija36, u d-DĠ Edukazzjoni, Żgħażagħ, Sport u Kultura u l-EACEA, li timplimenta 
partijiet miż-żewġ programmi 2021– 2027 (CREA u CERV), fir-rapporti annwali tal-attività 
kienu qed jirrappurtaw rati ta’ żball fi ħdan is-soll ta’ materjalità ta’ 2 %. Għall-istess 
perjodu, id-DĠ Ġustizzja u Konsumaturi rrapporta wkoll rata tal-iżball residwu ta’ madwar 
2 %, ħlief fl-2024 meta kienet tammonta għal 3.1 %. Ninnutaw li fix-xogħol tal-awditjar 
annwali li wettaqna fuq il-programmi CREA u CERV 2021– 2027 għad-dikjarazzjoni ta’ 
assigurazzjoni, identifikajna ftit żbalji kwantifikabbli, bħal nefqa ineliġibbli. 

45 L-entitajiet li jibbenefikaw mill-programmi CREA u CERV tal-QFP 2021– 2027 kienu parti 
mill-kampjun fir-Rapport Speċjali 11/2025 tagħna dwar it-trasparenza tal-finanzjament li 
jingħata mill-UE lill-NGOs. Ir-Rakkomandazzjoni 2 ta’ dan ir-rapport irreferiet 
għall-informazzjoni ddivulgata fis-Sistema ta’ Trasparenza Finanzjarja u rrakkomandat li 
“jenħtieġ li l-Kummissjoni ttejjeb il-kompletezza u l-puntwalità tagħha. Dan billi żżid 
il-frekwenza tal-aġġornamenti u tkopri r-riċevituri ta’ fondi mill-UE tat-tieni livell 
għall-ġestjoni diretta u indiretta”. Fil-proposta, ma identifikajna l-ebda dispożizzjoni li tkun 
tindirizza din ir-rakkomandazzjoni fir-rigward tal-azzjonijiet iffinanzjati minn CREA u CERV+.  

 
35 L-Opinjoni 09/2026. 

36 Għad-DĠ Networks tal-Komunikazzjonijiet, Kontenut u Teknoloġija dan japplika f’dak li 
jikkonċerna l-programm Ewropa Kreattiva. 

https://www.eca.europa.eu/mt/publications/SR-2025-11
https://www.eca.europa.eu/mt/publications/OP-2026-09


21 

 

Mandat tal-awditjar tal-QEA 
46 Ir-regolament propost huwa bbażat fuq it-TFUE, u ladarba jiġi adottat, ir-Regolament 

Finanzjarju se jkopri l-implimentazzjoni tiegħu. Dan se jagħti mandat komprensiv lill-QEA 
biex tawditja r-regolarità tan-nefqa tal-UE, kif ukoll il-ġestjoni finanzjarja tajba tal-politiki u 
l-programmi kollha tal-UE.  

47 Id-drittijiet tal-awditjar tagħna jissemmew fil-Premessa 34 tar-regolament propost, li 
tiddikjara li kwalunkwe persuna jew entità li tirċievi fondi tal-UE trid tikkoopera bis-sħiħ 
fil-protezzjoni tal-interessi finanzjarji tal-UE, tagħti d-drittijiet u l-aċċess meħtieġa, fost 
oħrajn, lill-Qorti Ewropea tal-Awdituri u tiżgura li kull parti terza involuta 
fl-implimentazzjoni tal-fondi tal-Unjoni tagħti drittijiet ekwivalenti. 

48 Dan id-dritt jestendi wkoll għar-riċevituri finali tal-fondi minn AgoraEU, u b’hekk jara li żgur 
ikun hemm sorveljanza komprensiva. Biex ir-riċevituri finali żgur jikkonformaw ma’ obbligi 
speċifiċi rigward id-drittijiet tal-awditjar tagħna, nirrakkomandaw li l-Kummissjoni tirrikjedi 
li l-obbligi li jirriżultaw minn ftehim ta’ għotja tal-UE jiġu riflessi wkoll fil-ftehimiet kollha li 
l-benefiċjarji jikkonkludu ma’ partijiet terzi, jew għall-inqas fir-regoli li jikkomunikaw lil 
partijiet terzi. 

49 L-Artikolu 14 tal-proposta AgoraEU jirreferi għal “pajjiżi terzi” u jsemmi li “l-pajjiż terz 
għandu jagħti d-drittijiet u l-aċċess meħtieġa skont 
ir-Regolament (UE, Euratom) 2024/2509 (Regolament Finanzjarju) u 
r-Regolament (UE, Euratom) Nru 883/2013, u jiggarantixxi li d-deċiżjonijiet ta’ infurzar li 
jimponu obbligu pekunarju abbażi tal-Artikolu 299 TFUE, kif ukoll is-sentenzi u l-ordnijiet 
tal-Qorti tal-Ġustizzja tal-Unjoni Ewropea, ikunu infurzabbli”. Madankollu, dan l-Artikolu ma 
jsemmix b’mod espliċitu d-drittijiet tal-awditjar tal-QEA, għall-kuntrarju tal-Artikolu 14 
tar-Regolament CREA 2021– 2027 (UE) 2021/818 u l-Artikolu 19 
tar-Regolament CERV 2021– 2027 (UE) 2021/692. Dan ifisser li l-Artikolu 14 
tal-proposta AgoraEU jaf ma jkunx qed jiċċara biżżejjed, lill-qarrejja f’“pajjiżi terzi”, il-firxa 
tad-drittijiet tal-awditjar tal-QEA. 

50 Kif diġà ssemma fl-Opinjoni 2/2024 tagħna dwar il-Programm għall-Industrija tad-Difiża 
Ewropea, kwalunkwe ftehim ta’ delega ffirmat mill-Kummissjoni jenħtieġ li jirrispetta wkoll 
id-drittijiet tal-awditjar tagħna. Għaldaqstant, jenħtieġ li l-klawżoli tal-awditjar jiġu inklużi 
fil-ftehimiet mal-entitajiet fdati. Barra minn hekk, jenħtieġ li jiġi evitat il-ħolqien ta’ 
mekkaniżmi barra l-baġit, li preċedentement ikkumplikaw il-mandati tal-awditjar. 

https://eur-lex.europa.eu/legal-content/MT/TXT/?uri=celex%3A12016ME%2FTXT
https://eur-lex.europa.eu/eli/reg/2024/2509/oj/mlt
https://eur-lex.europa.eu/eli/reg/2024/2509/oj/mlt
https://eur-lex.europa.eu/eli/reg/2024/2509/oj/mlt
https://eur-lex.europa.eu/eli/reg/2013/883/oj/mlt
https://eur-lex.europa.eu/MT/legal-content/summary/treaty-on-the-functioning-of-the-european-union.html
https://eur-lex.europa.eu/eli/reg/2021/818/oj/mlt
https://eur-lex.europa.eu/eli/reg/2021/692/oj/mlt
https://www.eca.europa.eu/mt/publications/OP-2024-02

Din l-Opinjoni ġiet adottata mill-Qorti tal-Awdituri fil-Lussemburgu, fil-laqgħa tagħha 
tas-26 ta’ Frar 2026. 

 Għall-Qorti tal-Awdituri 

  

 Tony Murphy 
 Il-President 

Anness I — Lista ta’ pubblikazzjonijiet tal-QEA li 
ġew ikkonsultati fit-tħejjija ta’ din l-Opinjoni 
Rapporti Annwali 

Ir-Rapporti annwali dwar l-implimentazzjoni tal-baġit tal-UE għas-snin 
finanzjarji 2020– 2024  

Ir-Rapporti annwali dwar l-aġenziji tal-UE għas-snin finanzjarji 2020– 2024  

Rapporti Speċjali 

Ir-Rapport Speċjali 18/2025, Flessibbiltà tal-baġit tal-UE — Permezz tagħha, sfidi mhux 
previsti setgħu jiġu indirizzati, iżda l-qafas huwa kumpless wisq  

Ir-Rapport Speċjali 11/2025,It-trasparenza tal-finanzjament li jingħata mill-UE 
lill-NGOs — Minkejja li sar progress, l-istampa ġenerali għadha mhijiex affidabbli 

Ir-Rapport Speċjali 22/2024, Finanzjament doppju mingħand il-baġit tal-UE — Is-sistemi ta’ 
kontroll ma għandhomx elementi essenzjali biex jimmitigaw ir-riskju akbar li jirriżulta 
mill-fatt li l-mudell ta’ finanzjament tal-RRF mhuwiex marbut mal-kostijiet 

Ir-Rapport Speċjali 03/2024, L-istat tad-dritt fl-UE — Qafas imtejjeb biex jiġu protetti 
l-interessi finanzjarji tal-UE, iżda għad hemm riskji 

Rapporti Analitiċi 

Ir-Rapport Analitiku 04/2025, Il-Futur tal-Politika ta’ Koeżjoni tal-UE: Nitgħallmu 
mill-passat 

Ir-Rapport Analitiku 03/2025, Opportunitajiet għall-Qafas Finanzjarju Pluriennali ta’ wara 
l-2027 

Ir-Rapport Analitiku 02/2025, Orjentazzjoni lejn il-prestazzjoni, obbligu ta’ rendikont u 
trasparenza — tagħlimiet li għandhom jittieħdu mid-dgħufijiet tal-RRF 

Ir-Rapport Analitiku Nru 3/2021, Kontribuzzjonijiet finanzjarji pprovduti mill-pajjiżi mhux 
tal-UE lill-Unjoni Ewropea u lill-Istati Membri 

Annessi 

https://www.eca.europa.eu/mt/publications?ref=SR-2025-18
https://www.eca.europa.eu/mt/publications/SR-2025-11
https://www.eca.europa.eu/mt/publications?ref=SR-2024-22
https://www.eca.europa.eu/mt/publications/SR-2024-03
https://www.eca.europa.eu/mt/publications?ref=rv-2025-04
https://www.eca.europa.eu/mt/publications?ref=rv-2025-03
https://www.eca.europa.eu/mt/publications/RV-2025-02
https://www.eca.europa.eu/mt/publications/RW21_03

Id-dokument informattiv u analitiku tal-2018, Future of EU finances: reforming how the 
EU budget operates  

Opinjonijiet 

L-Opinjoni 12/2026, dwar il-proposta għal Regolament tal-Parlament Ewropew u tal-Kunsill 
li jistabbilixxi l-Programm Erasmus+ għall-perjodu 2028– 2034, u li jħassar 
ir-Regolamenti (UE) 2021/817 u (UE) 2021/888 (COM(2025)549 final) 

L-Opinjoni 10/2026, dwar il-proposta għal Regolament tal-Parlament Ewropew u tal-Kunsill 
li jistabbilixxi qafas ta’ traċċar u ta’ prestazzjoni tan-nefqa baġitarja u regoli orizzontali oħra 
għall-programmi u għall-attivitajiet tal-Unjoni (COM(2025)545 final) 

L-Opinjoni 09/2026, rigward il-proposta għal regolament tal-Parlament Ewropew u 
tal-Kunsill li jistabbilixxi l-Fond Ewropew għal koeżjoni ekonomika, soċjali u territorjali kif 
ukoll għall-agrikoltura u l-qasam rurali, għas-sajd u l-affarijiet marittimi, għall-prosperità u 
għas-sigurtà għall-perjodu 2028– 2034 u li jemenda r-Regolament (UE) 2023/955 u 
r-Regolament (UE, Euratom) 2024/2509) (COM(2025) 565 final/2) 

L-Opinjoni 08/2026, dwar il-proposta għal Regolament tal-Parlament Ewropew u tal-Kunsill 
li jistabbilixxi l-Programm għas-Suq Uniku u d-Dwana għall-perjodu 2028– 2034, u li jħassar 
ir-Regolamenti (UE) 2021/444, (UE) 2021/690, (UE) 2021/785, (UE) 2021/847 u 
(UE) 2021/1077 (COM(2025) 590 final). 

L-Opinjoni 07/2026, dwar il-proposta għal Regolament tal-Parlament Ewropew u tal-Kunsill 
li jistabbilixxi l-Ewropa Globali [COM(2025) 551 final] 

L-Opinjoni 06/2026, dwar il-proposta għal Regolament tal-Parlament Ewropew u tal-Kunsill 
dwar il-Mekkaniżmu tal-Unjoni għall-Protezzjoni Ċivili u l-appoġġ tal-Unjoni 
għall-preparatezza u r-rispons għal emerġenzi tas-saħħa, u li jħassar 
id-Deċiżjoni Nru 1313/2013/UE (Mekkaniżmu tal-Unjoni għall-Protezzjoni Ċivili) 
(COM(2025) 548 final) 

L-Opinjoni 05/2026, dwar il-proposti għal Regolament tal-Parlament Ewropew u tal-Kunsill 
li jistabbilixxi l-kundizzjonijiet għall-implimentazzjoni tal-appoġġ tal-Unjoni lill-Politika 
Agrikola Komuni għall-perjodu mill-2028 sal-2034 u għal Regolament li jemenda 
r-Regolament (UE) Nru 1308/2013 fir-rigward tal-iskema tal-frott, il-ħxejjex u l-ħalib 
fl-iskejjel (“l-iskema għall-iskejjel tal-UE”), l-interventi settorjali, [..], ir-regoli dwar 
id-disponibbiltà tal-provvisti fi żmien ta’ emerġenzi u kriżi serja u garanziji (COM(2025) 553 
u 560) 

L-Opinjoni 04/2026, dwar il-proposta għal Deċiżjoni dwar is-sistema tar-riżorsi proprji 
tal-Unjoni Ewropea (COM(2025) 574 final) 

https://www.eca.europa.eu/mt/publications/Briefing_paper_MFF
https://www.eca.europa.eu/mt/publications/OP-2026-12
https://www.eca.europa.eu/mt/publications/OP-2026-10
https://www.eca.europa.eu/mt/publications/OP-2026-09
https://www.eca.europa.eu/mt/publications/OP-2026-08
https://www.eca.europa.eu/mt/publications/OP-2026-07
https://www.eca.europa.eu/mt/publications/OP-2026-06
https://www.eca.europa.eu/mt/publications/OP-2026-05
https://www.eca.europa.eu/mt/publications/OP-2026-04

L-Opinjoni 03/2026, dwar il-proposta għal Regolament tal-Kunsill li jistabbilixxi l-qafas 
finanzjarju pluriennali għas-snin mill-2028 sal-2034 (COM(2025) 571 final) 

L-Opinjoni 02/2026, dwar il-proposta għal regolament tal-Parlament Ewropew u tal-Kunsill 
li jistabbilixxi Orizzont Ewropa, il-Programm Qafas għar-Riċerka u l-Innovazzjoni, 
għall-perjodu 2028– 2034, li jistabbilixxi r-regoli tiegħu għall-parteċipazzjoni u 
d-disseminazzjoni, u li jħassar ir-Regolament (UE) 2021/695 (COM(2025) 543 final) 

L-Opinjoni 01/2026, rigward il-proposta għal Regolament tal-Parlament Ewropew u 
tal-Kunsill dwar l-istabbiliment tal-Fond Ewropew għall-Kompetittività (“FEK”), inkluż 
il-programm speċifiku għal attivitajiet ta’ riċerka u innovazzjoni fid-difiża, li jħassar 
ir-Regolamenti (UE) 2021/522, (UE) 2021/694, (UE) 2021/697, (UE) 2021/783, li jħassar 
id-dispożizzjonijiet tar-Regolamenti (UE) 2021/696, (UE) 2023/588, u li jemenda 
r-Regolament (UE) [EDIP] (SEC(2025) 555 final; SWD(2025) 555 final; SWD(2025) 556 final) 

L-Opinjoni 02/2024, dwar il-proposta għal Regolament tal-Parlament Ewropew u tal-Kunsill 
li jistabbilixxi l-Programm għall-Industrija tad-Difiża Ewropea u qafas ta’ miżuri biex jiġu 
żgurati d-disponibbiltà u l-provvista f’waqthom ta’ prodotti tad-difiża (EDIP)   

https://www.eca.europa.eu/mt/publications/OP-2026-03
https://www.eca.europa.eu/mt/publications/OP-2026-02
https://www.eca.europa.eu/mt/publications/OP-2026-01
https://www.eca.europa.eu/mt/publications/OP-2024-02

Abbrevjazzjonijiet 
Abbrevjazzjoni Definizzjoni/Spjegazzjoni 

CERV Programm dwar iċ-ċittadini, l-ugwaljanza, id-drittijiet u l-valuri 

CREA Il-Programm Ewropa Kreattiva 

EACEA L-Aġenzija Eżekuttiva Ewropea għall-Edukazzjoni u għall-Kultura 

QFP Qafas finanzjarju pluriennali 

TFUE It-Trattat dwar il-Funzjonament tal-Unjoni Ewropea 

Glossarju 
Terminu Definizzjoni/Spjegazzjoni 

Aġenzija eżekuttiva 

Organizzazzjoni stabbilita mill-Kummissjoni u mmaniġġjata minnha, 
għal perjodu limitat, biex twettaq kompiti speċifikati li jkunu relatati 
ma’ programmi jew proġetti tal-UE f’isimha u taħt ir-responsabbiltà 
tagħha. 

AgoraEU Programm tal-UE biex jipprovdi appoġġ għall-kultura, il-media u 
s-soċjetà ċivili. 

Finanzjament mhux marbut 
mal-kostijiet 

Mudell ta’ implimentazzjoni tal-finanzjament ibbażat fuq l-issodisfar 
tal-kundizzjonijiet legali jew il-kisba tar-riżultati aktar milli l-infiq reali. 

Flessibbiltà tal-baġit 

Mekkaniżmu li jippermetti lill-Kummissjoni tirrialloka 
l-approprjazzjonijiet bejn il-programmi, it-twieqi ta’ politika, jew 
is-snin fi ħdan il-limiti massimi tal-QFP biex twieġeb għall-prijoritajiet li 
qed jinbidlu. 

Ġestjoni diretta 
Ġestjoni ta’ fond jew ta’ programm tal-UE li titwettaq 
mill-Kummissjoni waħedha, għall-kuntrarju ta’ ġestjoni kondiviża jew 
ġestjoni indiretta. 

Ġestjoni finanzjarja tajba Ġestjoni tar-riżorsi f’konformità mal-prinċipji tal-ekonomija, 
tal-effiċjenza u tal-effettività. 

Ġestjoni indiretta 
Metodu ta’ implimentazzjoni tal-baġit tal-UE, li permezz tiegħu 
l-Kummissjoni tinkariga lil entitajiet oħra (bħal pajjiżi mhux tal-UE u 
organizzazzjonijiet internazzjonali) b’kompiti ta’ implimentazzjoni. 

Għażla ta’ kostijiet issimplifikati 
Approċċ li jintuża biex jiġi ddeterminat ammont ta’ għotja bl-użu ta’ 
metodi bħal kostijiet unitarji standard, finanzjament b’rata fissa jew 
somom f’daqqa minflok il-kostijiet reali li jkun ġarrab il-benefiċjarju. 

Qafas finanzjarju pluriennali  

Il-pjan ta’ nfiq tal-UE li jistabbilixxi prijoritajiet (ibbażat fuq l-objettivi 
ta’ politika) u limiti massimi, ġeneralment għal perjodu ta’ 7 snin. 
Jipprovdi l-istruttura li fi ħdanha jiġu stabbiliti l-baġits annwali tal-UE, u 
jillimita l-ammont li jintefaq għal kull kategorija ta’ nefqa. 

Regolament Finanzjarju 
Sett prinċipali ta’ regoli li jirregolaw il-mod kif il-baġit tal-UE jiġi 
stabbilit u jintuża, kif ukoll il-proċess assoċjat bħall-kontrolli interni, 
ir-rappurtar, l-awditjar u l-kwittanza. 

Trattat dwar il-Funzjonament 
tal-Unjoni Ewropea 

Trattat ewlieni tal-UE li jiddefinixxi l-kompetenzi istituzzjonali, inklużi 
dawk tal-QEA (l-Artikolu 287) u d-dispożizzjonijiet baġitarji 
(l-Artikoli 310– 325). 

Valur miżjud tal-UE Valur addizzjonali ġġenerat minn azzjoni tal-UE meta mqabbel ma’ 
azzjoni tal-Istati Membri biss. 

Żball Ir-riżultat ta’ kalkolu żbaljat jew ta’ irregolarità li jirriżultaw minn 
nuqqas ta’ konformità mar-rekwiżiti legali u kuntrattwali. 



 

 

DRITTIJIET TAL-AWTUR 

© L-Unjoni Ewropea, 2026 

Il-politika tal-Qorti Ewropea tal-Awdituri (QEA) dwar l-użu mill-ġdid hija stabbilita 
fid-Deċiżjoni Nru 6– 2019 tal-QEA dwar il-politika tad-data miftuħa u l-użu mill-ġdid ta’ 
dokumenti. 

Sakemm ma jkunx indikat mod ieħor (eż. f’avviżi individwali dwar id-drittijiet tal-awtur), 
il-kontenut tad-dokumenti tal-QEA li jkun proprjetà tal-UE huwa liċenzjat taħt il-liċenzja 
tal-Creative Commons Attribution 4.0 International (CC BY 4.0). Għalhekk, bħala regola 
ġenerali, l-użu mill-ġdid huwa awtorizzat dment li jingħata kreditu xieraq u li kwalunkwe 
bidla tiġi indikata. Dawk li jużaw mill-ġdid il-kontenut tad-dokumenti tal-QEA ma jistgħux 
ibiddlu s-sinifikat jew il-messaġġ oriġinali. Il-QEA ma għandhiex tkun responsabbli għal 
kwalunkwe konsegwenza relatata mal-użu mill-ġdid. 

Irid jinkiseb permess addizzjonali jekk kontenut speċifiku juri individwi privati identifikabbli, 
eż. f’ritratti li jkun fihom il-membri tal-persunal tal-QEA, jew jekk ikun jinkludi xogħlijiet ta’ 
parti terza. 

Fejn ikun inkiseb tali permess, dan għandu jikkanċella u jissostitwixxi l-permess ġenerali 
msemmi hawn fuq u għandu jindika b’mod ċar kwalunkwe restrizzjoni dwar l-użu. 

Għal użu jew riproduzzjoni ta’ kontenut li ma jkunx proprjetà tal-UE, jaf ikun meħtieġ li 
jintalab il-permess direttament mingħand id-detenturi tad-drittijiet tal-awtur. 

Ritratt tal-qoxra — © butenkow/stock.adobe.com. 

Il-Figura 1, lkoni — tfasslu bl-użu ta’ riżorsi minn Flaticon.com. © Freepik Company S.L. 
Id-drittijiet kollha huma riservati. 

Software jew dokumenti li jkunu koperti mid-drittijiet ta’ proprjetà industrijali, bħal 
privattivi, trademarks, disinji rreġistrati, logos u ismijiet, huma esklużi mill-politika tal-QEA 
dwar l-użu mill-ġdid. 

Il-familja ta’ siti elettroniċi istituzzjonali tal-Unjoni Ewropea, fid-dominju europa.eu, 
tipprovdi links għal siti ta’ partijiet terzi. Peress li l-QEA ma għandha l-ebda kontroll 
fuqhom, dawn, inti mħeġġeġ taqra l-politiki tagħhom dwar il-privatezza u dwar id-drittijiet 
tal-awtur. 

https://www.eca.europa.eu/mt/Pages/Transparency-portal-home.aspx
http://creativecommons.org/licenses/by/4.0/
http://creativecommons.org/licenses/by/4.0/
https://www.flaticon.com/


 

 

Użu tal-logo tal-QEA  

Ma jistax isir użu mil-logo tal-QEA mingħajr ma jinkiseb il-kunsens tagħha minn qabel. 

KIF TIKKWOTA 

Il-Qorti Ewropea tal-Awdituri, l-Opinjoni 11/2026 “dwar il-proposta għal Regolament 
tal-Parlament Ewropew u tal-Kunsill li jistabbilixxi l-programm AgoraEU 
għall-perjodu 2028– 2034, u li jħassar ir-Regolamenti (UE) 2021/692 u (UE) 2021/818 
(COM(2025) 550 final)”, l-Uffiċċju tal-Pubblikazzjonijiet tal-Unjoni Ewropea, 2026.

 

https://www.eca.europa.eu/mt/publications/OP-2026-11


 

 

 

 

Din l-Opinjoni, maħruġa skont 
l-Artikolu 287(4) tat-TFUE, li 
jipprevedi konsultazzjoni mal-Qorti 
Ewropea tal-Awdituri fuq talba  
ta’ istituzzjoni oħra tal-UE, tkopri 
r-regolament il-ġdid propost 
għall-programm AgoraEU adottat 
mill-Kummissjoni Ewropea.  

L-iskop ta’ din l-Opinjoni huwa li 
tipprovdi osservazzjonijiet dwar 
il-fasla, il-governanza, il-qafas  
ta’ prestazzjoni u l-arranġamenti  
ta’ kontroll finanzjarju tal-proposta.  
Hija maħsuba biex tgħin ħalli 
l-programm futur żgur jippromwovi 
ġestjoni finanzjarja tajba, 
akkontabbiltà u valur miżjud 
Ewropew. 

IL-QORTI EWROPEA TAL-AWDITURI 
12, rue Alcide De Gasperi 
1615 Luxembourg 
LUXEMBOURG 
 
Tel. +352 4398-1 
 
Mistoqsijiet: eca.europa.eu/mt/contact 
Sit web: eca.europa.eu 
Media soċjali: @EUauditors 

https://eur-lex.europa.eu/eli/treaty/tfeu_2016/art_287/oj/mlt

